
GOUVÈNÈ HOCHUL ANONSE ETA NEW YORK PRAL EDE VERMONT NAN EFÒ 
REKIPERASYON APRE INONDASYON YO  

  
Otorite Enèji New York ak Depatman Konsèvasyon Anviwònman New York ap 

voye enjenyè pou reyalize enspeksyon sekirite baraj yo nan Vermont  
  

Divizyon Sekirite Teritwa ak Sèvis pou Ijans lan ap kowòdone demann èd mityèl 
Vermont yo, pandan Eta New York kanpe pou l ofri asistans siplemantè  

  
Asistans yo fè pati akò asistans jesyon ijans lan, yon sistèm sekou nasyonal nan 

ka katastwòf pou pataje asistans ant Eta yo  
  
 
Gouvènè Kathy Hochul te anonse jodi a ke Eta New York pral ede Eta Vermont nan efò 
rekiperasyon yo apre inondasyon istorik ki te rive ant 7 jiyè ak 12 jiyè. New York te 
deplwaye nèf enjenyè ki soti nan Otorite Enèji New York (New York Power Authority, 
NYPA) ak Depatman Konsèvasyon Anviwònman (Department of Environmental 
Conservation, DEC) an pou fè evalyasyon sekirite baraj yo atravè eta a. Enjenyè yo pral 
reyalize enspeksyon sekirite vizyèl sou baraj ki pa idwo-elektrik epi ki pa gen lisans 
gouvènman federal la. Divizyon Sekirite Teritwa ak Sèvis Ijans (Division of Homeland 
Security and Emergency Services, DHSES) lan ap kowòdone demann asistans 
Vermont yo epi ajans patnè yo nan Eta a pare pou founi resous jan sa nesesè.  
  
"Asime responsabilite kòm yon bon vwazen se sa ki defini Nouyòkè yo", Gouvènè 
Hochul te deklare. "Apre inondasyon istorik ki te gen efè katastwofik sou kominote 
Vermont yo, mwen mande anplwaye Otorite Enèji New York ak Depatman 
Konsèvasyon Anviwònman yo pou yo ede nan enspeksyon sekirite atravè Eta Vermont. 
Nan moman bezwen, nou ka toujou konte sou Nouyòkè yo pou bay yon koutmen".  
  
Anba direksyon Gouvènè Hochul, Eta New York te reponn a demann Gouvènè Vermont 
lan, Phil Scott, pou jwenn asistans an kad Akò Asistans Jesyon Ijans (EMAC) lan, yon 
sistèm sekou nasyonal nan ka katastwòf ki pèmèt eta yo voye pèsonèl, ekipman ak 
pwodui pou ede nan efò entèvansyon ak rekiperasyon nan lòt eta yo. Otorite Enèji New 
York (NYPA) la te deplwaye enjenyè yo nan dimanch 16 jiyè epi pral rete nan Vermont 
jiska samdi 22 jiyè. Manm ekip sekirite baraj Depatman Pwoteksyon Anviwònman an te 
deplwaye nan Montpelier jodi a epi pral ete nan Vermont pandan de semèn.  
  

https://gcc02.safelinks.protection.outlook.com/?url=https%3A%2F%2Furldefense.com%2Fv3%2F__https%3A%2Fwww.emacweb.org%2F__%3B!!MQuuhw!1_evU9dC4_C6ilzU7106J8x7eVbNb0DWJ3OQx7sxdr5S0NbToEwJlXmocvxzRwj5r1vfmH8jGANuAX1xzCLW8osAsOJEMVQl%24&data=05%7C01%7CViktoryia.Baum%40otda.ny.gov%7C665b498c675a4d7bddb708db88764ab9%7Cf46cb8ea79004d108ceb80e8c1c81ee7%7C0%7C0%7C638253813892009032%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=K7Q9JKdGYvlWnq5a%2Bebt%2Fxr1ifV5CspuvLGz4Au9dg4%3D&reserved=0


Prezidan ak Direktè Egzekitif Jeneral Pwovizwa Otorite Enèji New York la, Justin 
E. Driscoll, te deklare, "Otorite Enèji New York la fyè pou l ede Eta Vermont nan 
moman bezwen li. Enjenyè NYPA te voye nan Vermont yo pral pote ekspètiz yo pou 
ede nan enspeksyon sekirite baraj Vermont, redui risk fay nan baraj yo ak lòt 
inondasyon, epi pwoteje kominote ak bèt sovaj nan Vermont".  
  
Komisè Depatman pou Prezèvasyon Anviwònman an, Basil Seggos, te 
deklare, "Eta New York twò abitye ak devastasyon inondasyon ka lakòz epi nou gen 
chans genyen yon ekip ekspè k ap siveye ak anpil atansyon baraj nou yo ak lòt 
enfrastrikti enpòtan pou ede asire pwoteksyon vwa navigab yo ak sekirite piblik. DEC 
fyè pou l pataje ekspètiz sekirite anplwaye nou yo avèk patnè nou yo nan Vermont pou 
ede avèk rekiperasyon dèye ijans inondasyon grav sa a".  
  
Enspeksyon baraj yo pral priyorize baraj ki gen potansyèl afekte kominote yo si yo ta 
tonbe. Gen plis pase 400 baraj ki sitiye nan Vermont ki kenbe ase dlo pou reprezante 
yonn risk si baraj la ta gen fay.  
  
Akò Asistans Jesyon Ijans lan, ki te etabli an 1996, se yon akò èd mityèl pou tout danje 
ak tout disiplin ki ede founi yon entèvansyon konsistan, kowòdone pou katastwòf atravè 
peyi a epi etabli yon estrikti legal pou ranbousman ant eta yo.  

